
	[bookmark: _Hlk182318806]1․ ՀՀ Վարչապետի աշխատակազմի ֆինանսատնտեսագիտական 
վարչության եզրակացությունը
	08.11.2024թ․

	
	N 02/16.20/38100-2024

	Առաջարկվում է Հայաստանի Հանրապետության կառավարության 2020 թվականի մարտի 26-ի «Տնտեսության արդիականացման նպատակային ծրագրերը հաստատելու մասին» N 355-Լ որոշման համանմանությամբ դիտարկել սույն ծրագրի շրջանակներում լիզինգի պայմանագրի մարման ժամկետը մինչև 10 տարի (որից 5-ը սուբսիդավորվող) սահմանելու հնարավորության հարցը։
	Չի ընդունվել։
  Կառավարության 2018 թվականի հուլիսի 19-ի N 893-Լ որոշմամբ հաստատված Հայաստանի Հանրապետությունում ագրոպարենային ոլորտի սարքավորումների լիզինգի աջակցության ծրագրի շրջանակներում տրամադրված լիզինգների մարման ժամկետը մինչև 10 տարի (որից՝ 5-ը սուբսիդավորվող) սահմանելու դեպքում ծրագրի բյուջեի հաշվարկման համար հիմք ընդունված պորտֆելի հաշվարկով 5 տարիների համար սուբսիդավորման գումարը կազմում է շուրջ 4.3 մլրդ դրամ, որը շուրջ 1.3 մլրդ դրամով գերազանցում է նույն պորտֆելով հաշվարկված 5 տարի մարման ժամկետով լիզինգների սուբսիդավորման գումարը։ 
     Հաշվի առնելով բյուջետային միջոցների սղությունը և այն հանգամանքը, որ ծրագրի բյուջեն արդեն ներառվել է ԱԺ-ում քննարկման փուլում գտնվող «Հայաստանի Հանրապետության   2025   թվականի  պետական բյուջեի մասին» օրենքի նախագծում՝ ծրագրի շրջանակներում տրամադրված լիզինգների մարման ժամկետը մինչև 10 տարի (որից՝ 5-ը սուբսիդավորվող) սահմանելու վերաբերյալ առաջարկության ընդունումը գտնում ենք ոչ նպատակահարմար։

	2․ ՀՀ արդարադատության նախարարություն
	18.10.2024թ․

	
	N /27.0.01/41865-2024

	Նախագծի 1-ին կետի 2-րդ ենթակետի  «գ.» պարբերությամբ նախատեսվող լրացմամբ պայմանավորված՝ անհրաժեշտ է նաև  Հայաստանի Հանրապետության կառավարության 2018 թվականի հուլիսի 19-ի N 893-Լ որոշման հավելվածի 41.4-րդ կետի 12-րդ ենթակետում «:» կետադրական նշանը փոխարինել «.» կետադրական նշանով:
	Ընդունվել է։

	3․ ՀՀ ֆինանսների նախարարություն
	23.10.2024թ․

	
	N 01/9-2/22219-2024

	Նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է փոփոխություններ և լրացումներ կատարել Հայաստանի Հանրապետությունում ագրոպարենային ոլորտի սարքավորումների լիզինգի աջակցության ծրագրի (այսուհետ՝ Ծրագիր) կարգավորումներում, մասնավորապես.
ա/ Ծրագրի մասնակից դիտարկել նաև համայնքները, պայմանով որ տվյալ լիզինգի առարկան նախատեսված չէ ձեռք բերել սուբվենցիոն ծրագրերով,
բ/ հանել ՀՀ մարզի տվյալ բնակավայրում շարժական կամ շարժական մոդուլային սպանդանոց շահագործելու նպատակով Էկոնոմիկայի նախարարության կողմից մեկից ավելի համաձայնություն տալու սահմանափակումը,
գ/ սահմանել լիզինգառուի կողմից ստանձնած պարտավորությունների կատարման ընթացքի մոնիթորինգի վերաբերյալ դրույթներ:
Նախագծի հիմնավորման համաձայն Նախագծով առաջարկվող փոփոխությունները, մասնավորապես՝ համայնքները ևս որպես Ծրագրի մասնակից դիտարկելը պայմանավորված է ՀՀ Վարչապետի կողմից տրված հանձնարարականով (29.08.2024թ. կայացած ՀՀ կառավարության նիստի N 35 արձանագրության 22-րդ կետ), որի համաձայն պետք է քննարկվեր հատկացվող սուբվենցիաների փոխարեն համայնքներին լիզինգային ծրագրերի մեջ ընդգրկելու հնարավորության հարցը: Նշվածի կապակցությամբ հարկ է նշել, որ Նախագծով նախաձեռնվել է միայն Ծրագրի շրջանակներում համայնքների կողմից լիզինգով ագրոպարենային ոլորտի սարքավորումներ ձեռք բերելու հնարավորության ընձեռումը, այնինչ հիշյալ հանձնարարականի համաձայն Նախագծով նախատեսված գործընթացին զուգահեռ համապատասխան փոփոխություններ պետք է նախաձեռնվեին նաև ՀՀ կառավարության 16.11.2006թ. N 1708-Ն որոշմամբ հաստատված ՀՀ պետական բյուջեից համայնքներին սուբվենցիաների տրամադրման կարգում: Հետևաբար գտնում ենք, որ այլ հավասար պայմաններում առաջարկվող փոփոխությունը անհրաժեշտ է քննարկել ՀՀ կառավարության 16.11.2006թ. N 1708-Ն որոշման մեջ փոփոխության մասին առաջարկի հետ զուգահեռ։
Հաշվի առնելով համայնքների գծով սեփական եկամուտների հնարավոր աճը, ինչպես նաև ՀՀ պետական բյուջեից համայնքների բյուջեներին ֆինանսական համահարթեցման սկզբունքով հատկացվող դոտացիաների աճը (2024թ. պետական բյուջեով, ՀՀ Ազգային ժողովի քննարկմանը ներկայացված ՀՀ 2025թ-ի պետական բյուջեի նախագծով և ՀՀ 2025-2027թթ. միջնաժամկետ ծախսերի ծրագրով 2026-2027թթ. համար վերջիններիս մասով նախնական գնահատումով հատկացումների աճը ՀՀ 2023թ. պետական բյուջեով նախատեսվածի նկատմամբ կազմել է համապատասխանաբար 15.6 մլրդ դրամ, 28.5 մլրդ դրամ, 39.5 մլրդ դրամ և 50.0 մլրդ դրամ, կամ համապատասխանաբար 122.3%, 140.8%, 156.6% և 171.7%), կարծում ենք, որ համայնքները, մեծացող դոտացիաների և սեփական եկամուտների շնորհիվ, ինքնուրույն պետք է իրականացնեն իրենց ծրագրերը:
Հաշվի առնելով վերոգրյալը, ինչպես նաև այն, որ համայնքների ներառումը լիզինգի ծրագրերի շահառուների ցանկում կհանգեցնի պետական բյուջեի համար հավելյալ երկարաժամկետ ծախսային պարտավորությունների և ֆիսկալ ռիսկերի ձևավորման, կարծում ենք, որ համայնքներին այդ ծրագրերի շահառուների կազմում դիտարկելու հարցը հավելյալ հիմնավորման կարիք ունի՝ այդ թվում նաև պետություն-համայնք փոխհարաբերությունների դաշտում։ 
Նախագծի վերաբերյալ առկա են նաև ներքոհիշյալ դիտարկումները.
ա/ նկատի ունենալով, որ Նախագծով նախատեսվում է հանել ՀՀ կառավարության 19.07.2018թ. N 893-Լ որոշմամբ (այսուհետ՝ Որոշում) նախատեսված ՀՀ մարզի տվյալ բնակավայրում շարժական կամ շարժական մոդուլային սպանդանոց շահագործելու նպատակով Էկոնոմիկայի նախարարության կողմից մեկից ավելի համաձայնություն տալու սահմանափակումը (Որոշման 41.4-րդ կետի 7-րդ ենթակետի «բ» պարբերություն), առաջարկում ենք ուժը կորցրած ճանաչել նաև Որոշման 41.4 կետի 4-րդ ենթակետը, որը ևս վերաբերում է նշված սահմանափակմանը:
բ/ Նախագծի հիմնավորման մեջ նշվում է, որ Ծրագրի գծով պետական բյուջեից Էկոնոմիկայի նախարարությանը լրացուցիչ ֆինանսական միջոցներ հատկացնելու անհրաժեշտություն չի առաջանում։ Մինչդեռ նշված դիտարկումը չի հիմնավորվել համապատասխան հաշվարկ հիմնավորումներով, քանի որ Նախագծով նախատեսվում է շահառուների շրջանակի ընդլայնում։ Հետևաբար կարևորում ենք համապատասխան հաշվարկ հիմնավորումների առկայությունը, որի առկայության պայմաններում հնարավոր կլինի ներկայացնել դիրքորոշում նախագծի վերաբերյալ:
	
















Չի ընդունվել։
Կառավարության 2024 թվականի օգոստոսի 29-ին կայացած նիստի N 35 արձանագրության 22-րդ օրակարգային հարցի շրջանակներում Վարչապետի կողմից տրված՝ հատկացվող սուբվենցիաների փոխարեն համայնքներին լիզինգային ծրագրերի մեջ ընդգրկելու հնարավորության հարցը քննարկելու հանձնարարականի հիման վրա մշակվել է սույն նախագիծը, որի 1-ին կետի 1-ին ենթակետով ծրագրից համայնքներին օգտվելու հնարավորություն տրվելուց բացի սահմանվել է, որ համայնքները տվյալ լիզինգի առարկան կարող են ձեռք բերել, եթե այն նախատեսված չէ սուբվենցիոն ծրագրերով: 
Հաշվի առնելով վերոգրյալը, Կառավարության 2006 թվականի նոյեմբերի 16-ի N 1708-Ն որոշմամբ հաստատված ՀՀ պետական բյուջեից համայնքներին սուբվենցիաների տրամադրման կարգում փոփոխություններ կատարելու անհրաժեշտությունը բացակայում է, քանի որ նույն ձևակերպմամբ դրույթը սկսած 2017 թվականից ներառված է եղել Էկոնոմիկայի նախարարության կողմից իրականացվող Հայաստանի Հանրապետությունում գյուղատնտեսական տեխնիկայի լիզինգի աջակցության ծրագրում, որի հիման վրա համայնքները ներգրավել են լիզինգներ և Կառավարության 2006 թվականի նոյեմբերի 16-ի N 1708-Ն որոշման հետ կապված որևէ խնդիր կամ հակասություն չի առաջացել։






























ա/ Ընդունվել է։









բ/ Չի ընդունվել։
Հաշվի առնելով, որ 2017 թվականից իրականացվող Հայաստանի Հանրապետությունում գյուղատնտեսական տեխնիկայի լիզինգի աջակցության ծրագրում ներառված է եղել դրույթ, որ շահառուների շրջանակում ընդգրկվում են նաև նաև համայնքները (եթե տվյալ լիզինգի առարկան նախատեսված չէ ձեռք բերելու սուբվենցիոն ծրագրերով), որոնց կողմից 2017 թվականից մինչև այժմ 7 լիզինգի հայտերով ձեռք են բերվել շուրջ 197.3 մլն դրամի գյուղատնտեսական տեխնիկա և գործիքներ և որ համայնքների կողմից Հայաստանի Հանրապետությունում ագրոպարենային ոլորտի սարքավորումների լիզինգի աջակցության ծրագրի շրջանակներում ձեռքբերվելիք հավանական լիզինգները կարող են վերաբերվել սպանդանոցներին և սառնարանային տնտեսություններին, որոնց արժեքները զգալիորեն գերազանցում են գյուղատնտեսական տեխնիկայի և գործիքների արժեքները՝ գտնում ենք, որ շահառուների շրջանակի էական ավելացում չի լինելու և ծրագրի գծով պետական բյուջեից Էկոնոմիկայի նախարարությանը լրացուցիչ ֆինանսական միջոցներ հատկացնելու անհրաժեշտություն չի առաջանալու։  

	4․ ՀՀ տարածքային կառավարման և ենթակառուցվածքների նախարարություն
	18.10.2024թ․

	
	N ԳՍ/15.2/33718-2024

	Նախագծի (այսուհետ՝ Նախագիծ) վերաբերյալ ՀՀ տարածքային կառավարման և ենթակառուցվածքների նախարարությունն առարկություն և առաջարկություն չունի։
Միաժամանակ հայտնում ենք, որ Նախագիծը քննարկվել է ՀՀ մարզպետների աշխատակազմերի հետ, որոնցից ևս  առարկություններ և առաջարկություններ չեն ստացվել։
	




	5․ ՀՀ սննդամթերքի անվտանգության տեսչական մարմին
	16.10.2024թ․

	
	N /06.1/4/13604-2024

	Նախագծի վերաբերյալ առարկություններ և առաջարկություններ չկան:
	



